
ABSTRAK

Perkembangan ekonomi negara yang baik telah menggalakkan pembinaan 

bangunan yang begitu pesat terutamanya di dalam sektor perumahan, 

perdagangan dan perindustrian. Namun demikian setiap bangunan yang 

hendak didirikan tidak boleh sesuka hati di bina sebaliknya periulah melalui 

beberapa proses yang telah di tetapkan oleh undang-undang. Terdapat dua 

pihak yang utama yang terlibat di dalam proses-proses ini iaitu pihak pemaju 

atau pemilik dan Pihak Berkuasa Tempatan. Kebiasaanya rungutan kelambatan 

Perakuan Menduduki Bangunan (CF) sentiasa didengari dan menjadi 

permasalahan terhadap pihak-pihak yang berkenaan.

Di dalam kajian ini akan menerangkan dengan lebih jelas berkaitan dengan 

proses yang dilalui di dalam membuat permohonan untuk CF yang bermula dari 

awal permohonan hinggalah Sijil Perakuan Menduduki Bangunan diperolehi. 

Kajian dissertasi ini akan melibatkan tiga Pihak Berkuasa Tempatan iaitu 

Dewan Bandaraya Kuala Lumpur, Majlis Perbandaran Shah Alam dan Majlis 

Perbandaran Klang serta jabatan-jabatan lain yang terlibat.

Kajian ini juga akan membuat perbandingan proses-proses kelulusan CF yang 

perlu dilalui oleh pihak pemaju iaitu di ketiga-tiga kawasan di bawah kawalan



Pihak Berkuasa Tempatan tersebut. Selain daripada itu juga, kajian ini adalah 

untuk mengenalpasti masalah yang dihadapi di dalam proses-proses tersebut 

dan menyenaraikannya di samping mengemukakan langkah-langkah dan 

cadangan untuk menyelesaikan permasalahan tersebut.

Dissertasi ini juga akan melibatkan beberapa projek kajian yang akan diambil 

untuk dianalisa permasalahan kelewatan dalam mendapatkan kelulusan CF 

serta membuat perbandingan tentang masalah yang dihadapi di antara ke tiga- 

tiga Pihak Berkuasa Tempatan tersebut.

Walaubagaimanapun perkara yang paling penting di dalam kajian ini adalah 

cuba menerangkan proses kelulusan CF dan menunjukkan masalah kritikal 

yang dihadapi oleh pihak-pihak yang terlibat dengan kelulusan tersebut sama 

ada secara langsung atau tidak. Di nyatakan juga langkah-langkah dan 

cadangan supaya dapat membantu permasalahn yang beriaku dan membaiki 

sistem tersebut dengan lebih baik pada masa hadapan.

